
Awei yanomama himamatima yamakɨ pɨrɨ-

hɨ ka kutainaha yamakɨnɨ hei ipa wamathã 

yai hĩrĩ. 

Hapa inaha kami yanomama yamakɨxo, 

napë pëxo ɨnaha yamakɨ kurenɨ  Banco aha 

mareã yama sikɨ mah� ̃totihi makii hapaina-

ha thë pree kua hetua kihamɨ (mareã sikɨ 

titipotima)Banco do Brasil ahamɨ napë 

pëka kii ɨhɨ pëha R$ 900,00 yama a mahĩrĩ 

makii morĩ raxa kɨkɨha Banco eha R$ 

900,00 yamaa kõtãamaimi. Uti thëhatha 

Yanomama hiramatima yamakɨ? Hapaina-

ha thë yai kua yaro, morĩ poripa aha R$ 

175, axo, 40 centavo ama akanamo xo  ya-

maa hɨpɨ hɨpɨmaɨ, porakapi poripa kɨpëha 

R$ 250, axo, 80 centavo ama akanomo xo 

yamaa hɨpɨkii kua yaro hei thëha yamakɨ 

yai moyamɨõ tëhë thë yai totihi heãmɨ po 

pixi tha hamɨ hiramatima yanomama ya-

makɨ huu tëhë kihãmɨ (mareã sikɨ titipoti-

ma) Banco ahamɨ kami yanomama hirama-

tima ya  huu tëhë R$ 4.000,00 (mareã sikɨ 

titipotima Banco aha yasikɨ  tërema, 60 

parcelas ( noã koã koãmo matima thãaha 

hiraɨ he)  R$ 175,40 (mareã sikɨ titipotima) 

Banco aha mãreã ya sikɨ hɨpɨ hɨpɨmaɨ, ɨna-

ha thë kua makure hapainaha napë pënɨ 

mãreã sikɨ noã koãmaɨhe ha thë pree thaɨ 

hetuhe. 

175, sikɨ, 40 x 60=10.524 heaisi yaa hɨpɨaɨ 

pihio ɨnaha thë kua yaro hei thënɨ taamu 

kirihi, 4.000 yaa mah�r̃ẽma makii hei 

10.524 he pata tore, uti thëha hei kami 

yanɨ 4.000 yaa mahɨrema tha?, ɨhɨ tëhë ɨ-

naha (mareã sikɨ 55po5ma) Banco aha thë 

yai kuaɨ ya pihi kuu maa tëhë kutayonɨ yaa 

mah�ã̃ përema, hei 4.000 mio heaisi yaa 

rope tërema, ɨhɨ makii ya noã koãmaɨ xoa, 

hapainaha hei thënɨ  kuprarioma: 36 

(mêses) poripakɨkɨha 3 (ano ) ɨrãma kɨkɨ 

kua. Ɨnaha kua yaro hei tëhë  

            6.314 a,40 centavo ãma akanamo xo 

ya sikɨ noã koã hikimakema, ɨhɨmakii ya 

sikɨ noã koãmaɨ xoa, ai ya sikɨ noã koãmaɨ 

pihio kõõ wei, 24 (mêses) poripakɨkɨha 2 

(ano) ɨrãmaxi kɨpë kua xoa, ɨnaha thëha 

kuikɨnɨ hei porakapi ɨrãmaxikɨpëha hapai-

naha mãreã  sikɨ   kure yasikɨ  hɨpɨaɨ kõõ 

pihio: 

 

175, a, 40 x 24=4209,60 centavo ãma aka-

namo ɨnaha sikɨ kure yasikɨ hɨpɨaɨ kõõ pihi-

o, kami yanɨ 4.000,00 mio heaisi ya sikɨ 

tërema yaro, mareã sikɨ titipotima (Banco) 

kama anɨ 10.524,00 heaisi a tëa nohõrẽma 

hapainaha napë pë kuu: "250 parcelas wa-

maa koã koãmomaɨ tha?    ou 175,40 par-

celas (wamaa koã koã momapë tha?"  ɨna-

ha mareã sikɨ titipotima (Banco) wama a-

noã koãmaɨ wei aha napë pë yai kuu, kua 

yaro kaho wamakɨnɨ R$ 900,00 mareã wa-

ma sikɨ mah�r̃ĩ makii morĩ raxa kɨkɨha R$ 

1000,00 wamasikɨ yai hɨpɨkii. Kua yaro wa-

makɨ moyãmɨmaɨ pihioma kutayonɨ hei ipa 

tũrũ yaa xɨmɨrẽma. Ɨnaha thë kua makure 

kaho hiramatima wamakɨha thë taamu to-

tihi tha? Hei morĩ raxa kɨkɨha  1000 mio   

heaisi wama a hɨpɨ,  kua yaro kami ya eha 

thë taamu totihi mahĩ imi, ISA thëri Pëha 

thë pree taamu totihiimi, Hutukara 

thëripëha thë pree taamu totihiimi. Kua 

yaro wamakɨ moyãmɨmaɨ pihio yaro yathë 

tũrũprarema, "a horẽmu  puo ta?" wamakɨ 

pihi yai kunomai hei tëhë ɨhɨ thë noã ha 

yamakɨ noã yai kohipë thayoma kami ya-

nomama yamakɨxo, napë kama pëxo, ɨna-

ha  yamakɨ ha kutaikɨnɨ hei mareã sikɨ 55-

po5ma (Banco) aha mareã yama sipë ka 

mah� ̃wei  mareã sikɨ titipotima (Banco) anɨ 

wãrõhõ mahĩ mareã sipë yai toaɨ mahĩ, ɨ-

naha thë pree kua ma kure Funcionário 

público wamakɨ kuo maa tëhë xaari wama 

thë thapraimi, hei ipa thã tũrũnɨ wamakɨ 

pɨrɨhu kutaa pënaha wamakɨ noã thaɨ ai 

napë pënɨ thë yai taɨ mahiõ wei pënɨ ma-

reãsi yai mah� ̃wehi thë yai kuaimi, kua ya-

ro kami Yanoã thama yarohe ya pihi hai-

momarẽmahẽ ɨnaha thë kua makure hapa 

tëhë kami yanɨ mareã yasikɨ mah�r̃ĩ wei hei 

tëhë ya sikɨ noã kõamaɨ xoati. 60 (meses) 

poripa kɨkɨha ya sikɨ noã kõamaɨ maprario, 

ɨnaha thë yai kua yaro kaho yanomama hi-

ramatima wamakɨka kii wamakɨ yai mo-

yãmɨo tëhë kami hiramatima yanomama ai 

ya hetunɨyathë yai taaɨ pihio. Hapainaha 

kami ya pihi kuu yaro hei tũrũ yaa thapra-

rema roraima hamɨ kami yanomama hira-

matima yamakɨ xirõ pɨrɨaimi yaro, Amazo-

nas hamɨ ai yanomama hiramatima ya-

makɨ pree pɨrɨhɨ, hei yamakɨka pɨrɨhɨi ya-

makɨ yai moyãmɨõ tëhë hapainaha napë 

yamapë pihi yai thamaɨ nohõ pihio yaro 

yathë tũrũ thaprarema, kami yanomama 

yamakɨ kakiinɨ mareã wãisipë yama sikɨ 

tëaɨ makii napë pënɨ mareã pata mahĩ sipë 

toaɨnɨ kiriaɨ yarohe kami ya pihi ha xuhuri-

prarɨnɨ hei yathë thaa marë̃pëprarɨhe, 

napë pënɨ jurus pëãhaka hiraɨ wehi pei no-

ã tire tiremomaɨ wehi thããha hiraɨhe, Par-

celas thããha preeka hiraɨ wehi mareã sikɨ 

hɨpɨa xeere xeeremaɨ wehi thããha hiraɨhe. 

 Napë pënɨ mareã sikɨ mah� ̃wehi emprésti-

mo thããha hiraɨhe, ɨnaha kua yaro haro-

matima yanomama wamakɨxo, hiramatima 

yanomama yamakɨxo, yamathã hiriãnëhë 

maarari tëhë thë yai totihi mahĩ, hapaa 

tëhë kami yanomama hiramatima yamakɨ 

pihi mohõtio hikio wei yamakɨ pihi yai mo-

yãmɨ xerekepru tëhë thë yai xaari napë 

pënɨ yamakɨ mamo nëhë xatipu wehi pënɨ 

yamakɨ xirõ moyãmɨ himaɨhe, ɨnaha kami 

ya pihiha kurunɨ hei ipa yanomama yathã 

tũrũprarema, ipa horepë thëri wamathã 

yai hirii kami yanɨ yathë thaɨ kua pënaha. 

Awei mãreã wama sikɨ mahɨãɨ pihio makii 

hei wamathëha taarɨnɨ wama sikɨ mahɨãɨ 

maa tëhë thë yai totihi, wamathã yai taaɨ 

tëhë wamakɨ pihi xaariprario, ɨnaha tha?, 

asimapë, thuwë piapë, yããpërĩ, ãmapërĩ, 

hããpërĩ, ipa heperapë, ou ipa uhurupë wa-

mathã yai 

hiriri wama-

thã hĩrĩpraɨ 

maanomai 

wamakɨ ma-

mo yai 

kohipë xati-

kii hei jornal 

a kakiiha, 

yaa tũrũpraɨ 

puonimi, 

awei kua 

hikia mapra-

rioma. kami 

pei yããha 

kuo wei. 

 

Genivaldo Krepuna Hiramatima  

Yanomama  ya paxio, tɨhɨnakɨ thëri ya. 

 


